
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

লক্ষণোক্ত পরীক্ষার দ্বারা পুরুষ সকলের পরিচয় হয় এবং যে গ্রন্থের কথা সকল লোকের মনোরমা সেই পুরুষপরীক্ষা নামে পুস্তক রচনা করা যাইতেছে॥

হড়কোলা নামে পুরীতে সহস্র নরপতির শিরোমণি শোভাতে শোভিত পাদপদ্ম এবং ধৈর্য্য গাম্ভীর্য্যের সমুদ্র স্বরূপ ও সসাগর পৃথিবীর পতি হড়কোল নামে এক রাজা ছিলেন। এবং তাঁহার সর্বাঙ্গসুন্দরী ও সর্বসুলক্ষণা এক কন্যা ছিল। রাজা সেই কন্যার যৌবন সময়ারম্ভ দেখিয়া অতুল্য অথচ নিজকুল যোগ্য বরের অনুসন্ধান করত চিন্তাযুক্ত হইলেন যে হেতুক কুকর্মেতে পরাঙ্মুখ ও ন্যায়পূর্বক ধনোপার্জুনকারী এবং পথ্যভোক্তা ও রোষাদি দোষদ্বেষ্ট আর সুস্থ এতাদৃশ ব্যক্তির যদি কন্যা থাকে তবে সে যোগ্য অথবা আযোগ্য বরের অনুসন্ধান করত প্রার্থনা জন্য যে স্বকীয় অভ্যর্থনা ভঙ্গভয় সে তাহার হৃদয়ে চিন্তা বিস্তার করে॥

তদনন্তর রাজা কি কর্তব্য ইহা চিন্তা করিয়া বসুকৃমি নামা ঋষিকে জিজ্ঞাসা করিলেন। পণ্ডিতেরা সেই রূপ কহিয়াছিন মনুষ্য একাকী বাঞ্ছিত কার্যে কর্তব্যা কর্তব্য নির্ণয় করিবে না যে হেতুক পণ্ডিতের ও দ্বেষাদ্বেষ ভ্রমাদি দোষ জন্মে। অতএব রাজা জিজ্ঞাসা করিলেন হে মুনি আমার পদ্মাবতী নামে এক কন্যা আছে কোন ব্যক্তিকে ইহার বর করিব তাহা কহ। মুনি উত্তর করিলেন মহারাজ এক পুরুষকে বর করহ। রাজা পুনশ্চ জিজ্ঞাসা করিলেন যে আপনি আজ্ঞা করিলেন

